
Shri Ramasahasranama Stotram rakArAkSharapUrvakam

రకారాక్షరపూర్వకం శ్రీరామసహస్రనామస్తోత్రమ్  

బ్రహ్మయామలే  సృష్టిప్రశంసాయామ్   ।
శ్రీగణేశాయ  నమః ।
శ్రీదేవ్యువాచ  ।
ఓం దేవదేవ మహాదేవ భక్తానుగ్రహ  కారక ।
త్వతః శ్రుతం  మయాపూర్వం మన్త్రాణి  శతకోటయః ॥ ౧॥
తన్త్రాణి  తన్త్రజాలాని  సరహస్యానియాని చ ।
తాని తాని మహాసిద్ధిః  కల్పితాని శుభాని చ ॥౨॥
గుటికా పాదుకా సిద్ధిః  పరకాయ ప్రవేశనమ్  ।
వాచాసిద్ధిశ్చార్థసిద్ది   చ తథా సిద్ధిర్మనోమయీ  ॥ ౩॥
జ్ఞాన  విజ్ఞాన  కర్మాణి నానా సిద్ధి కరాణి చ ।
లక్ష్మీకుతూహలా సిద్ధి వాఞ్ఛాసిద్ధిశ్చఖేచరీ  ॥ ౪॥
కేనేదం సర్వమాప్నోతి దేవమే వద తత్త్వతః ।
శ్రీశివ  ఉవాచ ।
లక్షవార సహస్రాణి  వారితాసి చ త్వం ప్రియే  ॥ ౫॥
స్త్రీ స్వభావాన్మహాదేవి పునస్త్వం పరిపృచ్ఛతి ।
శ్రీదేవ్యువాచ  ।
ప్రాణనాథ  శివ శమ్భో కరుణానిధిశఙ్కర ॥౬॥
శ్రీరామతత్త్వజిజ్ఞాసా   జాయతే పరమేశ్వర ।
రహస్యం రామచన్ద్రస్య  రకారాక్షరపూర్వకమ్ ॥ ౭॥
రామసాహస్రకం  బ్రూహి  యద్యహం తవ వల్లభా  ।
నారీ వా పురుషో వాఽపి స్మృత్వా బ్రహ్మత్వమాప్నుయాత్  ॥౮॥
తద్రహస్యం  సమాసేన వదస్వ కరుణానిధే ।
శ్రీశివ  ఉవాచ -

మహాగుహ్యం మహాగోప్యం మహామఙ్గలదాయకమ్  ॥౯॥
మహాసిద్ధికరం  పుంసాం మహావ్యాధివినాశనమ్ ।
మహాపాపహరం సాక్షాత్ సర్వసౌభాగ్యవర్ధనమ్  ॥ ౧౦॥
రాజ్యం దేయం శిరో దేయం దేయం స్త్రీ పుత్రకం  శివే ।
ఆత్మతుల్య ధనం దేయం న దేయం రామతత్వకమ్ ॥ ౧౧॥
తథాపి నామసాహస్రం  దేవానామపి దుర్లభమ్  ।
న ప్రోక్తం   కస్యచిత్ కాఽపి కస్మిన్ కాలే మహేశ్వరి ॥ ౧౨॥
తవ స్నేహాత్ ప్రవక్ష్యామి  శ‍ృణుత్వం శుభగాననే ।
వినియోగః -
ఓం అస్య శ్రీరకారాదిశ్రీరామసహస్రనామస్తోత్రమన్త్రస్య    
శ్రీభగవాన్నారాయణ  ఋషిః । శ్రీదేవీ  గాయత్రీ ఛన్దః ।
శ్రీరామచన్ద్రో   దేవతా । శ్రీ రాం క్లీం  బీజం।హ్రీం  శక్తిః  ।
ఓం అవ్యక్త  ఇతి కీలకమ్ ।మమ ధర్మార్థకామమోక్షార్థే  జపే వినియోగః ॥
ఋష్యాదిన్యాసః -
ఓం శ్రీభగవన్నారాయణఋషయే  నమః శిరసి ।
ఓం శ్రీదేవీ  గాయత్రీ ఛన్దసే  నమః ముఖే ।
ఓం శ్రీరామచన్ద్రదేవతాయై   నమః హృది ।
ఓం రాం క్లీం  బీజాయ నమః గుహ్యే ।
ఓం హ్రీం  శక్తయే  నమః పాదయోః ।
ఓం అవ్యక్త  కీలకాయ నమః సర్వాఙ్గే ॥
కరన్యాసః -
ఓం రాం శ్రీం  క్రుద్ధోల్కాయ   స్వాహా -అఙ్గుష్ఠాభ్యాం   నమః ।
ఓం రాం క్లీం  మహోల్కాయ స్వాహా - తర్జనీభ్యాం  నమః ।
ఓం రాం హ్రీం  వీరోల్కాయ స్వాహా -మధ్యామాభ్యాం నమః ।
ఓం రాం రీం విద్యుల్కాయ స్వాహా -అనామికాభ్యాం నమః ।
ఓం రాం క్రూం  క్లీం  అర్ధోల్కాయ  స్వాహా - కనిష్ఠికాభ్యాం  నమః ।
ఓం రాం రాం రాం శ్రీం  క్లీం  హ్రీం  రాం క్రూం  క్లీం
సహస్రోల్కాయ  స్వాహా-కరతలకరపృష్ఠాభ్యాం  నమః ॥
అఙ్గన్యాసః  -

ఓం రాం శ్రీం  క్రుద్ధోల్కాయ   స్వాహా హృదయాయ నమః ।
ఓం రాం క్లీం  మహోల్కాయ స్వాహా శిరసే స్వాహా ।
ఓం రాం హ్రీం  వీరోల్కాయ స్వాహా శిఖాయై వషట్ ।
ఓం రాం రీం విద్యుల్కాయ స్వాహా - కవచాయహుమ్ ।
ఓం రాం క్రూం  క్లీం  అధోల్కాయ స్వాహా - నేత్రత్రయాయ   వౌషట్ ।
ఓం రాం రాం రాం శ్రీం  క్లీం  హ్రీం  రాం క్రూం  క్లీం  సహస్రోల్కాయ  స్వాహా-అస్త్రాయ  ఫట్ ॥
ధ్యానమ్ -

నీలేన్దీవరతుల్యశ్యామవదనం  పీతామ్బరాలఙ్కృతమ్
ముద్రాం  జ్ఞానమయీం  దధానమపరాం పద్మాసనే సంస్థితామ్  ।

సీతాం పార్శ్వగతాం సరోరుహకరాం విద్యున్నిభాం రాఘవమ్
పశ్యన్తీం ముకుటాం గదాది వివిధైః  కల్పోజ్వలాఙ్గం  భజే ॥ ౧౩॥

అథ స్తోత్రమ్  ।
ఓం రామో రామకరో దీప్తో రక్తనేత్రో  రమాపతిః । (దీర్ఘో )

రణభూమివిహారీ చ రక్తపాదో రుణచ్ఛవిః ॥ ౧౪॥
రఘువీరో మహావీరో ధీరో వై సర్వరాట్ రవిః ।
రఙ్గనాథార్చితపదో  రామో రాజీవలోచనః ॥ ౧౫॥
రాజధర్మప్రియోఽరిష్టో  విశిష్టో రాక్షసాన్తకృత్ ।
రామో అనన్తమర్యాదాపాలకో రాఘవో హరిః ॥ ౧౬॥
రమ్భాఫల కృతాహారో రమ్భాప్రాణ  సురోత్తమః ।
రమారమణసర్వేశో రఘువంశ కృతాలయః ॥ ౧౭॥
రత్నరత్నాని వర్మాణి దివ్యరత్నవిభూషితః ।
ఋషీశ్వరో మహాప్రాజ్ఞో  రాజత్కేయూరకుణ్డలః  ॥ ౧౮॥
రఞ్జకో  భఞ్జకో  ఖర్వో రక్తవస్త్రసదాప్రియః   ।
రణమూర్త్తిః రణేకర్మా రణధ్యానపరాయణః ॥ ౧౯॥
రణయుద్ధరతో  విద్వాన్ రణవిద్యాతిచాతురః ।
రిమ్ఫతుం స్ఫురితాఙ్గాని  రాజీవో రాజసప్రియః  ॥౨౦॥
రఙ్గమూర్తిః  రాజభోగీ రాజ్యభోగప్రదః  పుమాన్ ।
రమాకర్మరతో వీరో రమాసన్తుష్టచేతసః  ॥౨౧॥

రమావిహారీ రఘురాట్ రమాసత్యైకవిగ్రహః   ।
రమావిగ్రహధారీ  చ రమాధ్యానపరాయణః ॥౨౨॥
రమాఽభిచారనిరతో రమాఽఽజ్ఞాపరిపాలకః  ।
రమాకర్మైకసన్తుష్టో  రమారమణవత్సలః ॥౨౩॥
రమాప్రమోదసహితో  రమా అగ్రగతో  హరిః ।
రమాసహాయో భగవాన్ రావణప్రాణహారకః  ॥౨౪॥
రమాసర్వకరీ సాక్షీ రామభద్రో రమానిధిః ।
రమాప్రియో  రమేయాత్మా రమాభాగ్య వివర్ద్ధనః  ॥౨౫॥
రమాకాన్తో రమానాథో రాఘవోఽరిష్టభఞ్జనః   ।
రమా విశ్వస్య జననీ రాఘవేన్ద్రస్వరూపధృక్  ॥౨౬॥
రమాప్రచారీ  భగవాన్ రమాసమ్బోధనప్రియః  ।
రమాకార్యరతో రిక్తో రమాలావణ్యసమ్భవః ॥౨౭॥
రామాదానరతో శ్రీశో  రమాపాలనపాలకః ।
రమారమేన్ద్ర  రక్తాఙ్గో రక్తవిగ్రహవిగ్రహః    ॥౨౮॥
రమాదయాకరో విష్ణుః  ఆదినారాయణః కవిః ।
రమావిశ్వస్వరూపాత్మా శ్రీకృష్ణః   కాలశాసనః ॥౨౯॥
రమాసర్వకరీయన్త్రః  రామచన్ద్రమనువ్రతః   ।
రాఘవో భాగ్యవాన్ వీరో రణమధ్యే జయప్రదః  ॥ ౩౦॥
రమా సఙ్ఘేన  సంరమ్భో రమాపూజా సదాప్రియః  ।
రమాహాస్య సుహాసీ చ రమాసఖ్యైకసున్దరః   ॥ ౩౧॥
రమావిధానసమ్పన్నో రమానన్దనకారకః  ।
రమాసర్వపరితృప్తో రమాకారణకారణః ॥ ౩౨॥
రమామానప్రకారీ  చ రమాజ్ఞానవిశారదః  ।
రమాఖేలనఖేలా చ రమావేలా రమాపతిః ॥ ౩౩॥
రమాసఙ్కటహర్త్తా చ నృసింహో భక్తవత్సలః ।
రమాప్రతీతసహిత  తస్యాజ్ఞాపరిపూర్ణతః   ॥ ౩౪॥
రామచన్ద్రశ్చన్ద్ర   లక్ష్మీ రమాచర్చితపాదయః ।
రమాలోకవిలాసీ చ రమా రామస్య సర్వదా ॥ ౩౫॥

రమాసుధర్మకర్మా చ రమాసర్వార్థసాధకః  ।
రమాకీటపతఙ్గాద్యా  రమా సర్వమిదం జగత్ ॥ ౩౬॥
రమాపాదమహాపుణ్యమయో రామో ధురన్ధరః  ।
రమాప్రవీణో  విశ్వాత్మా సర్వాత్మా విశ్వపూజితః ॥ ౩౭॥
రమాస్థావరరూపా  చ రఘువంశేఽతినిర్మలః ।
రమాప్రసాదసహితో  రమాచఞ్చలచఞ్చలః ॥ ౩౮॥
రమాభరణభూతాత్మా రమాపోషణకారకః ।
రమాపూర్ణిత  పూర్ణాత్మా  రమావారాహసంయుతః ॥ ౩౯॥
రమాకూర్మేణసహితా రమామత్స్యసమన్వితాః ।
రమానృసింహసహితా రమావామనసంయుతా ॥ ౪౦॥
రమా రామేణసహితా రమాకృష్ణపరాయణా  ।
రమా బౌద్ధస్వరూపా  చ రమా కల్కిస్వరూపధృక్ ॥ ౪౧॥
రమావిష్ణుస్వరూపాత్మా  రమా రామ సదాగతిః ।
రమా మతిస్వరూపాత్మా రమాసంసర్గసఙ్గమః   ॥ ౪౨॥
రమాప్రధానమానజ్ఞో  రమాసర్వేశ్వరో హరిః ।
రమాశరీరవాసీ చ రమావిజ్ఞానదర్శకః  ॥ ౪౩॥
రమాతత్త్వోపదేష్టా చ రమామన్త్రపరాయణః  ।
రమాభోగప్రదాతా  చ రమాదుఃఖవిమోచకః ॥ ౪౪॥
రమాసురేన్ద్రచర్చాతు  రమామానసమానసః ।
రమాతర్పణతృప్తా రమాగాథాఽరుణాకృతిః ॥ ౪౫॥
రమాగౌరిమయీమూర్త్తిః రమాశ్యామాస్వరూపకా ।
రమా పీతస్వరూపా చ రఘునాథో పురాతనః ॥ ౪౬॥
రమాకరో రమాదాన్తో రమాసత్త్వో రమాచ్ఛవిః ।
రమాఽధరో మహావీరో రమా అవ్యక్తదర్శనః ॥ ౪౭॥
రమాతత్త్వ పరిజ్ఞానీ  రమారాజ్యవిహారకః ।
రమారేవాతటే ధీరో రమామన్త్రజపోత్కటః  ॥ ౪౮॥

రమాసురేన్ద్రవన్ద్యాశ్చ   రఘుః సర్వాఙ్గసున్దరః   ।
రమా ఆబ్రహ్మసంయుక్తా  రాఘవస్య ప్రియా  సతీః ॥ ౪౯॥
రమా యజ్ఞమయీ మూర్తిః రామచన్ద్రస్య  సఙ్గతిః  ।
రమారూపీ రామచన్ద్రో  పరబ్రహ్మస్వరూపకః  ॥ ౫౦॥
రక్తచన్దనలిప్తాఙ్గో  రక్తమాల్యానులేపనః  ।
రక్తపుష్పప్రియో  రామో వేదవిద్యావిశారదః ॥ ౫౧॥
రక్తవస్త్రవిలాసీ  చ రాఘవో రఘుపుఙ్గవః  ।
రమా సేవాకరో యస్య సత్యసన్ధః  ప్రతాపవాన్  ॥ ౫౨॥
రాజాధిరాజో భగవాన్ చతుర్ధా మూర్తిధారకః ।
రాజేన్ద్రో  భవహర్త్తా చ రాక్షసేన్ద్రవరప్రదః   ॥ ౫౩॥
రాజకీర్త్తిర్లోకమూర్త్తిః  రామః సత్యపరాక్రమః  ।
రమా యస్యార్ధదేహస్థా  రామోఘోరాద్యమర్దనః  ॥ ౫౪॥
రాఘవేన్ద్రో  వీరభద్రో రణకర్కశకర్కశః ।
రాకిన్యాద్యామహాశక్తిః సేవ్యమానపదామ్బుజః ॥ ౫౫॥
రమారమిణ్యాసర్వేశో మహారాజో మహాద్యుతిః ।
రాజ్యదో భక్తభక్తానామభక్తానాం చ కిఙ్కరః ॥ ౫౬॥
రతిప్రియో  రతినాథో రాగీ రాగవిశారదః ।
రవిః శనైశ్చరో  భద్రో గ్రహరూపీ  జనార్దనః  ॥ ౫౭॥
రామకలా రామక్లిన్నో  రమాభాగ్యో రమాఽఙ్గదః  ।
రమారామ భవో భీమో భయభీతివినాశకృత్ ॥ ౫౮॥
రమాక్రియా  రమావీర్యో సర్వధర్మైకసాధకః  ।
రక్తపాత్రప్రియో   రామో రక్తనేత్రవరః  ప్రభుః  ॥ ౫౯॥
రక్తమాంసప్రియో  వీరో నారాయణస్వరూపకః ।
రక్తాస్థిచర్వకో  విద్వాన్ దీనానాథో దినః ప్రభుః  ॥౬౦॥
రమారక్తేశ్వరో శుద్ధో రామశ్చైతన్యచేతసః  ।
రామో అపూర్వకర్మజ్ఞో ధర్మకర్మప్రవర్తకః   ॥౬౧॥
రామో విశ్వస్య కర్తా చ రామో విశ్వస్య నన్దనః  ।
రామో విశ్వస్య లుప్తా చ రామో విశ్వకులాన్తకః ॥౬౨॥

రామో విశ్వస్య భర్త్తా  చ రామో రాజ్యాధిపేశ్వరః ।
రామో జగద్ధితో  వీరో రామః సర్వార్థదర్శకః  ॥౬౩॥
రామో విరామో విరజో కౌశల్యానన్దవర్ధనః   ।
రామః సురాతృప్తికర్తా రామో మాంసస్య భక్షకః ॥౬౪॥
రామః శ్రీశామ్భవః  సాక్షాత్ శ్రీసీతా  శామ్భవీ పరా ।
రామశ్చక్రప్రచారీ   చ రామస్త్రైలోక్యవ్యాపకః  ॥౬౫॥
రామః సదాశివోమూర్త్తిః కాలమూర్తిర్దిగమ్బరః  ।
రామః కృపాకరో దేవో విశ్వవ్యాపీ నిరఞ్జనః  ॥౬౬॥
రామో నిరామయో నిత్యో నిత్యసర్వగతోఽవ్యయః ।
రామో వాయుస్వరూపాత్మా రామాకాశ్యైకరూపకః  ॥౬౭॥
రామో ధరామూర్త్తిరూపో రామః కాలాన్తకో హరిః ।
రామో విభీషణశ్రీదః  పరబ్రహ్మమయోదితః  ॥౬౮॥
రామో రాక్షసహన్తా చ రాక్షసానాం కులాన్తకః ।
రమ్యమానపదామ్భోజః రమతే సకలం జగత్ ॥౬౯॥
రుక్మిణీప్రియకర్త్తా   చ రుక్మిణీమానసేస్థితః  ।
రుక్మిణీ చార్థదాతా  చ రుక్మిణీ వల్లభో  హరిః ॥ ౭౦॥
రుక్మిణీసిద్ధిదః  సిద్ధో సిధ్యసాధ్యాదివన్దితః  ।
రుక్మిణీప్రియభాగ్యశ్చ  రుక్మిణీభాగ్యవర్ధనః  ॥ ౭౧॥
రుక్మిణీభక్తిభక్తశ్చ  రుక్మిణీసౌఖ్యదర్శకః ।
రుక్మిణీశ్రీస్వరూపా  చ రుక్మిణీప్రాణనాయకః  ॥ ౭౨॥
రుక్మిణీభోగభుక్తశ్చ రుక్మిణీభగతర్పణః ।
రుక్మిణీదుఃఖహర్త్తా చ రుక్మిణీదివ్యదర్శనః ॥ ౭౩॥
రుక్మిణీరూపరూపా చ స్త్రీరూపా  చ పతివ్రతాః  ।
రుక్మిణీసఙ్గసఙ్గా  చ రామో నారాయణోఽవ్యయః ॥ ౭౪॥
రుక్మిణీరాజ్యదాతా చ రుక్మిణీవాక్యసిద్ధిదః  ।
రుక్మిణీ కష్టహర్తా  చ రుక్మిణీ ద్వారకేశ్వరీ ॥ ౭౫॥
రాధాఽఽరాధితవిత్తాత్మా రాధావన్దిత  సర్వదా ।

రాధానామసదాఽఽనన్దః  రాధాత్రైలోక్యమోహినీ  ॥ ౭౬॥
రాధాసిద్ధి సునిష్ఠా చ రాధాభక్తిరతో రఘుః ।
రాధారూపీ రామచన్ద్రో  రాధామోహనమోహనః ॥ ౭౭॥
రాధామన్త్రస్వరూపాత్మా  శ్రీమాన్దాశరథిః   ప్రభుః  ।
రాధాసుఖనిధానం చ రామో విశ్వస్య మోహనః ॥ ౭౮॥
రాధాప్రాణతృప్తికరో  రాధాకర్మప్రచారకః  ।
రాధాసత్యవ్రతాధీనో  రామనామ సదాగతిః ॥ ౭౯॥
రకారః సర్వదేవానాం సాక్షాత్ కాలానలః ప్రభుః  ।
రకారః సర్వదేవానాం తేజపుఞ్జః  సనాతనః ॥౮౦॥
రకారః సర్వభూతానాం జీవరూపీ జనార్దనః  ।
రకారః సర్వజీవానాం సర్వపాపస్య దాహకః ॥౮౧॥
రకారః సర్వసౌఖ్యానాం సిద్ధిదస్తు  పురాతనః ।
రకారః సర్వవిద్యానాం వేదస్తత్త్వసనాతనః  ॥౮౨॥
రకారః సర్వసాధ్యానాం సాధకోఽనన్తరూపధృక్ ।
రకారః సర్వభూతానాం వ్యాప్యవ్యాపకమీశ్వరః ॥౮౩॥
రకారోత్పద్యతే నిత్యం రకారో లీయతే జగత్ ।
రకారో నిర్వికల్పశ్చ శుద్ధబుద్ధ  సదాఽవ్యయః ॥౮౪॥
రకారః సర్వకామశ్చ పరిపూర్ణమనోరథః  ।
రకారో జాయతే బ్రహ్యా  రకారో జాయతే హరిః । ॥౮౫॥
రకారో జాయతే శమ్భుః రకారః సర్వశక్తయః  ।
రకారః సర్వదుష్టానాం  నాశకో రఘునాయకః ॥౮౬॥
రకారః సర్వసిద్ధీనాం  స్మరణాత్ దాయకో గురుః ।
రకారో ధర్మకామానాం మోక్షశ్చార్థైకసిద్ధికృత్   ॥౮౭॥
రకారః సర్వసత్త్వానాం మహామోదమయః స్వరాట్ ।
రామహాస్యకారీ మాయా రకారో విద్యతే సదా ॥౮౮॥
రామకీర్త్తికరీ మాయామాయారామయశస్కరీ ।
రామతేజకరీ మాయా సర్వకాలేషు సర్వదా ॥౮౯॥

రామరాజ్యకరీ మాయా రాజరాజమయోహరిః ।
రామభోగకరీ మాయా కాలకాలే నిరన్తరమ్ ॥౯౦॥
రామదుర్గమహన్తా  చ రామసౌభాగ్యసున్దరః  ।
రామసర్వార్థదాతా  చ భగవాన్ భవభఞ్జనః  ॥౯౧॥
రామనామ సదాఽఽనన్దో రామనామ సదాగతిః ।
రామనామ సదాతుష్టో రామనామస్వరూపకః ॥౯౨॥
రామనామపరా వేదాః రామనామ సదాశుచిః ।
రామనామపరా యజ్ఞాః  రామనామపరో ధ్వనిః ॥౯౩॥
రామనామపరం బీజం రామనామపరం జగత్ ।
రామో ఉదారకర్మా చ రామశ్చ సకలం జగత్ ॥౯౪॥
రామో దయాకరో దీర్ఘో దుఃఖదారిద్ర్యమర్దనః   ।
రామనామ పరం జ్ఞానం  విశ్వం రామస్య చాశ్రయమ్  ॥౯౫॥
రామాత్ పరతరం నాస్తి కార్యకారణగౌరవమ్ ।
రామస్తపోనిధిర్దేవో  దీర్ఘనేత్రో  ద్యుతిచ్ఛదః ॥౯౬॥
రామః కోశస్య భోక్తా చ రాజరాజో ధనాధిపః ।
రామో బాణధరః శ్రీమాన్  చాపతూణీరపూరకః ॥౯౭॥
రామః పరాక్రమీ  కామీ కామదేవస్య పాలకః ।
రామో హరః పార్వతీశో స్మర్యతే చ దివానిశమ్ ॥౯౮॥
రాజయోగస్య సిద్ధీనాం  రాజరాజేశ్వరోఽభవేత్ ।
రకారాదీని నామాని శ‍ృణ్వతో మమ పార్వతి॥౯౯॥
మనః ప్రసన్నతామేతి  రామనామామిశఙ్కయాః ।
రామః సురేన్ద్రో  రుద్రశ్చ  నారదాద్యా మహర్షయః  ॥ ౧౦౦॥
రామస్సేవకసేవ్యశ్చ రాఘవో విశ్వరాఘవః ।
రామస్వరూపీ రామాత్మా రామః ప్రాణపతిప్రియః   ॥ ౧౦౧॥
రామః కృపాకరీ మూర్తిః రామభద్రో జయప్రదః  ।
రామనామ సదా సేవ్యో రామాచార్యో మునీశ్వరః ॥ ౧౦౨॥
రామః ప్రేమకృపాసిన్ధుః   రామనామ ధనప్రదః  ।

రామనామ మహావీర్యో పూర్ణపుణ్యవివర్ధనః   ॥ ౧౦౩॥
రఙ్కతఙ్కశ్చ కృత్యాత్మా రేణుకాయార్థదాయకః  ।
రవీన్ద్రో  రఘువరో రాజరాజో మహాభుజః ॥ ౧౦౪॥
రవిః ధ్యానం రవిః పూజా రవిర్మూర్తిః సనాతనః ।
రవిః సర్వస్వ దాతా చ తేజఃపుఞ్జమయః  పుమాన్ ॥ ౧౦౫॥
రవిః కలానిధిః సాక్షాత్ కృష్టభ్రష్టస్తపఃక్రియాః      ।
రవిః కైవల్యవర్ణ  చ రవిస్తీవ్రోగ్రవర్చసః   ॥ ౧౦౬॥
రవిర్నిత్యగతో ధ్యేయో రవిః సత్య ప్రియంవదః  ।
రవిర్ధర్మా  రవిః కర్మా రవిర్గోప్తా  రవిర్హుతః  ॥ ౧౦౭॥
రవిర్దాతా  రవిర్భోక్తా రవిర్లోకపితామహః  ।
రవిమూర్త్తిస్తు సర్వేషాం దేవానామాలయం పరమ్ ॥ ౧౦౮॥
రవిరూపీ మహాప్రాజ్ఞో  రమేశః పరమార్థకః  ।
ఋక్షసఖ్యో ఋక్షభృత్యో ఋక్షమన్త్రీకృతః  ప్రభుః  ॥ ౧౦౯॥
ఋక్షరాజ్యప్రదో  ఋక్షో ఋక్షాణాం పాలనోద్యతః ।
ఋక్షరాజవధోపేతో సుగ్రీవస్యార్థదో   విభుః ॥ ౧౧౦॥
రాజరాజేశ్వరో విష్ణుః  రాజరాజేశ్వరీ క్రియా  ।
రాజచక్రప్రవాసీ   చ నష్టరాజ్యార్థీ  సిద్ధికృత్  ॥ ౧౧౧॥
రాజరాజాధిరాజేశో వీరః సత్యప్రతాపవాన్  ।
రాజసేవాకరో జిష్ణుః  ఇన్ద్రః  సర్వాఽఖిలేష్టదః  ॥ ౧౧౨॥
రురూచర్మపరీధానో రౌరవాద్యహరో హరిః ।
రాజధానీ రాజకామీ మహారాజో మునీశ్వరః ॥ ౧౧౩॥
రాజప్రియో  రాజభాగ్యో రజోగుణగుణార్చితః ।
రఘువంశీ రఘుశ్రేష్ఠో  రాఘవో జ్ఞానవిగ్రహః   ॥ ౧౧౪॥
రామో రమాప్రియో  నిత్యో మునీనాం మానసాధిపః ।
రామో నిత్యనిజానన్దో రామభక్త దృఢవ్రతః  ॥ ౧౧౫॥
రాజితః సర్వసర్వాఙ్గో రాజతకేయూరకుణ్డలః  ।
రాజతూణీరబాణశ్చ రాజచ్చాపధరో విభుః ॥ ౧౧౬॥

రాజచ్ఛవిః కృపాసిన్ధుః  నీరాజితపదామ్బుజః ।
రాజాసత్యేశ్వరో వీర్యో విరాజః సర్వదుఃఖహా ॥ ౧౧౭॥
రిక్తభక్తప్రశస్తాత్మా   రిక్తాశక్త  వరప్రదః  ।
రిక్తప్రియో  రిక్తమార్గో రిక్తార్థైకవిమర్దనః   ॥ ౧౧౮॥
రిక్తసేవా రిక్తవర్గో రిక్తస్వభావభావనః  ।
రిక్తకర్త్తా  రిక్తఛేత్తా  రిక్తవిశ్వప్రియంవదః   ॥ ౧౧౯॥
రిక్తధర్మనివాసీ చ సర్వాశాపరిపూరకః ।
రిక్తవర్మా రిక్తకర్మా రిక్తధర్మబహిష్కృతః ॥ ౧౨౦॥
రిక్తసూక్తో రిక్తవిద్యా  ధనుర్విద్యాధరోహరః ।
రిక్తవేదవిధానేన ఋగ్వేదస్య ప్రియో  నలః ॥ ౧౨౧॥
రిక్తశాస్త్రప్రతిజ్ఞా   చ రిక్తరిక్తోజ్జ్వలః   ప్రభుః  ।
రిక్తపూజ్యో రిక్తసేవ్యో నిత్యరిక్త్తపస్వినః  ॥ ౧౨౨॥
రామః పరాత్మా భగవాన్ సౌభాగ్యో భాగ్యవర్ధనః  ।
రామః కమలపత్రాక్షో  రామస్తత్త్వప్రకాశనః   ॥ ౧౨౩॥
రామః శుభార్థినాం  నిత్యో కైవల్యాగమనిష్ఠితః   ।
రామః సుగ్రీవవాల్మీకో  రామో వాల్మీకిపూరితః ॥ ౧౨౪॥
రామో నిరామయో దేవో జామ్బవాన్ భగవాన్ భవః ।
రాజసేవానివాసీ చ రాజకర్మమనువ్రతః  ॥ ౧౨౫॥
రాజత్కటకధారీ చ విశ్వరూపీ జనార్దనః  ।
రామో విద్యానిధిః కాన్తో కాకపక్షధరో బుధః ॥ ౧౨౬॥
రాక్షసారిర్బ్రహ్మబన్ధుః  పరబ్రహ్మేన్ద్రసత్కృతః   ।
రామో ఇచ్ఛాప్రచారీ  చ భగవాన్ భూతభావనః ॥ ౧౨౭॥
రామాత్మా పరమాత్మా చ విశ్వరూపప్రియాన్వితః  ।
రామో విరామో వైరాగ్యో  మహావిజ్ఞానభైరవః   ॥ ౧౨౮॥
కుకర్మహర్త్తా చ రామః శ్రీదః  క్రియార్థకృత్   ।
రామః సంసారిణాం సాధ్యః సౌఖ్యదః శరణార్థినామ్  ॥ ౧౨౯॥
రామో ధరాపతీనాం చ నీతిరూపీ సహస్రపాత్  ।

రాక్షసోఽవ్యక్తమూర్త్తీశ్చ భూతభవ్యభవత్పరః ॥ ౧౩౦॥
రీతినీతిరతో ధీమాన్ ఉగ్రసేనో  మతిప్రదః  ।
ఋణత్రయవినిర్ముక్తః  కరుణామయసాగరః ॥ ౧౩౧॥
రామో గణపతిర్గవ్యో  సిద్ధిబుద్ధిసమన్వితః   ।
రామో భైరవమూర్తిశ్చ  రామో విశ్వస్య దర్పణః ॥ ౧౩౨॥
రామః శ్రీకామభూతాత్మా  రామో దిఙ్మణ్డలావృతః  ।
రామో నిర్వాణవర్ణశ్చ  నిర్వాణార్థప్రబోధకః   ॥ ౧౩౩॥
రామః శ్రీసర్వనైమిత్యో   నిత్యోనిత్య ధ్రువోధ్రువః   ।
రామో ద్రవ్యమయో  గమ్యో రామః పాతాలనాయకః ॥ ౧౩౪॥
రామో బ్రహ్మాణ్డమధ్యస్థో   గోబ్రాహ్మణహితే  రతః ।
రామో ద్వితీయఃసమ్పన్నో నివాసీ గహనో గుహః ॥ ౧౩౫॥
రామో నిష్కూటరూపాత్మా నిష్కూటానాం భయఙ్కరః ।
రామో భీరుమయో గమ్యో దేవారిభయవర్ధనః  ॥ ౧౩౬॥
రమా తరఙ్గరహితా  రామభార్యారతిప్రియా  ।
రమాకేలికులాచారీ రమాఽఽచారీ గురోర్గురః  ॥ ౧౩౭॥
రశ్మిప్రియకరో  రమ్యో రశ్మిదీప్తికరః పుమాన్ ।
రామస్సన్తుష్టవిశ్వాత్మా  రాగగానశుభాననః ॥ ౧౩౮॥
రాగసారో రాగమూర్తిః రాగీ రాగో విరాగహా ।
రాగసేవా రాజనిధిః రతిదో గతిదః స్వరః ॥ ౧౩౯॥
రాజికాభోజనాశక్తో రాజికాగన్ధసత్కృతీ  ।
రాజికావిజయీధీరో రాజికాశాకభోజనః ॥ ౧౪౦॥
రాజికాశత్రుహర్త్తా  చ రాజికానిన్దకాన్తకః  ।
రాజికాహోమసన్తుష్టో రామచన్ద్రో  దయానిధిః ॥ ౧౪౧॥
రాజికాదర్శనః ప్రీతో  రాజికాయాః లఘువృతః ।
రాజికాభఞ్జకో  భీమో రాజికాభావసేవకః ॥ ౧౪౨॥
రాజికావ్రతదీప్తాఙ్గో  రాజికాభాగ్యవర్ధనః  ।
రాజికా కులవిద్యా చ రామచన్ద్రో  మహేశ్వరః ॥ ౧౪౩॥
రాజికాస్తమ్భనోత్సర్గో రాజితా భక్తరక్షితః ।

రాజికాముఖ్యవీర్యా చ రాజికాశక్తిసమ్పుటా ॥ ౧౪౪॥
రాజికాసఙ్ఘసఙ్గాఅశ్చ   రాజికాచన్దనోద్యతా  ।
రాజికావిశ్వవిశ్వా చ రాజికారిర్వినాశనః ॥ ౧౪౫॥
రాజికాపుష్పపుష్పా చ రామచన్ద్రసదాప్రియః   ।
రాజికాసర్వవశ్యా చ రాజికాభీతిభఞ్జనః  ॥ ౧౪౬॥
రాజికా సౌమ్యసౌమ్యా చ రాజికాదుష్టఖణ్డనః   ।
రాజికా క్రూరకర్మా  చ రాజికా ఉగ్రవిగ్రహః   ॥ ౧౪౭॥
రాజికాపత్రపద్మా  చ మహారాజో ధురన్ధరః  ।
రాజికాతీవ్రవేగా  చ రాజికావాసుకీష్టదః  ॥ ౧౪౮॥
రాజికామోహనో దేవో దేవదేవో హరీశ్వరః ।
రామనామపరో మన్త్రో రామనామపరా క్రియా  ॥ ౧౪౯॥
రామనామపరో యజ్ఞో రామనామపరం జపః ।
రామనామపరం సారం రామలక్ష్మీసమావృతః ॥ ౧౫౦॥
రామో అభయకర్త్తా చ రామో అరివినాశనః ।
రామో జలే చాన్తరిక్షే రామః సర్వత్రమోదకృత్  ॥ ౧౫౧॥
రామశ్శుభాని కర్మాణి రామోఽపి అశుభనాశనః ।
రామో మనోభవో దేవో మనోమయ జగన్మయః ॥ ౧౫౨॥
రామో దామోదరో శ్రీశో  హృషీకేశో మహాబలః ।
రామః మాధవసర్వాగ్రో శ్రీదః  పుణ్యజనావృతః ॥ ౧౫౩॥
రామో దైత్యారిః  సర్వజ్ఞో నీలలోహితలోచనః ।
రామో మహావిఘ్నహరో రామః శ్రీత్రిపురాన్తకః   ॥ ౧౫౪॥
రామః శమ్భుః ఋషీకేశో ఈశ్వరః కల్మషాపహః ।
రామః పీతారుణాశ్యామో సర్వదాఽఽనన్దవర్ధనః   ॥ ౧౫౫॥
రామః సాక్షాత్ కృతధ్వంసీ వ్యోమకేశస్వరుపధృక్ ।
రామః సర్వచ్ఛవిః కాన్తః శాన్తో విశ్వస్య శాసనః ॥ ౧౫౬॥
రామఃశార్ఙ్గీ మహాసేనో నిజానన్దో మహాభుజః ।
రామో హరస్మరో భర్గో సర్వదా ధర్మవర్ధనః  ॥ ౧౫౭॥

రామో స్వయంవీతిహోత్రో రామః సాక్షాద్ ధనఞ్జయః  ।
రామః కృశానురేతా చ రామః పిఙ్గలపాటలః  ॥ ౧౫౮॥
రామః స్వయం సురశ్రేష్ఠో  రామ ఏవ త్రిలోచనః  ।
రామ ఏవ మహావీర్యో రామో దివ్యశుచిర్వృతః ॥ ౧౫౯॥
రామ ఏవ నిజం నిత్యం బుద్ధీన్ద్రియమనోమయమ్   ।
రామ ఏవ మహావ్యాసో రామ ఏవ మహాబలః ॥ ౧౬౦॥
రామ ఏవ నిజం బ్రహ్మ  రామ ఏవ మహాతపః ।
రామ ఏవ మహాహంసో రామాత్మా గోచరో నరః ॥ ౧౬౧॥
రామో నిత్యనిరాకారో రామో భరతరూపకః ।
రామస్త్రైలోక్యమధ్యస్థో  రామః సప్తవసున్ధరాః  ॥ ౧౬౨॥
రామః కుమారరూపాత్మా రామః పాఖణ్డభఞ్జనః   ।
రామో మిథ్యావినాశీ చ రామః సత్యప్రవర్తకః   ॥ ౧౬౩॥
రామో విశ్వాసవాసీ చ సత్యవాసీ సరోరుహః ।
రామః సర్వగుహాగమ్యో భక్తానాం మానసేష్టదః  ॥ ౧౬౪॥
రామః ప్రభాకరో  జ్యేష్ఠో ఈప్సితార్థప్రదర్శకః   ।
రామస్తాలాఙ్కభూభారహారణో మదభఞ్జనః  ॥ ౧౬౫॥
రామః ప్రాణంఽఅపానశ్చ  రామోదానసమానకః ।
రామో నాగశ్చ కృకలో దేవదత్తో రమేశ్వరః ॥ ౧౬౬॥
రామో ధనఞ్జయః  సత్యో రామః పఞ్చజనాహ్వయః ।
రామః క్రూరస్య  క్రూరాత్మా  వైరామః  పురుషప్రియః  ॥ ౧౬౭॥
రామశ్ఛలనిహన్తారో రామో దివ్యాన్నదాయకః ।
రామో దివ్యాఙ్గనాభోగీ  రామో జ్ఞానవతాంబరః  ॥ ౧౬౮॥
రామో నిజపరోమూర్త్తిః మానవాకృతిరీశ్వరః ।
రామః శ్రీతక్షకో  తీవ్రో మహాసత్త్వేతి చఞ్చలః ॥ ౧౬౯॥
రామోద్వయ సదాసీతా సహిష్ణుర్జగదీశ్వరః   ।
రామో వీరమతాం శ్రేష్ఠో  సర్వధర్మేషు వన్దితః  ॥ ౧౭౦॥
రామః శ్రీపురుషో  ద్వన్ద్వో  క్షేత్రజ్ఞో  క్షాత్రముత్తమః  ।
రామో అపాంనిధిః సౌమ్యో భగవాన్ కుమ్భసమ్భవః ॥ ౧౭౧॥

రామో అశోకభూతాత్మా భక్తానాం శోకనాశనః ।
రామో మత్స్యస్వరూపాత్మా సర్వసిద్ధిప్రదో   గిరః ॥ ౧౭౨॥
రామో మహాక్షో వేదాత్మా అనుకూలప్రదో  భవః ।
రామః సర్వాఙ్గమానన్దో  నిత్యలక్ష్మీవిలాసదః ॥ ౧౭౩॥
ఇతీదం కథితం దేవి రామనామసహస్రకమ్  ।
గోపనీయం ప్రయత్నేన  పఠనీయం పరాత్పరమ్ ॥ ౧౭౪॥
న దేయం కస్య దేవేశి న వాచ్యం కస్యచిత్ ప్రియే  ।
యేయే ప్రయోగా  తన్త్రేషు  తైస్తైర్యత్   సాధయేత్ ఫలమ్ ॥ ౧౭౫॥
తత్ సర్వం సిధ్యతి నిత్యం రామనామ్నైవ  కీర్త్తనాత్ ।
రోగార్త్తో ముచ్యతే రోగాత్ బన్ధో ముచ్యేత బన్ధనాత్  ॥ ౧౭౬॥
భీతో భయాత్ ప్రముచ్యేత  దేవి సత్యం న సంశయః ।
స్త్రీహత్యా  బాలఘాతీ చ గౌహత్యా బ్రహ్మశాసనమ్  ॥ ౧౭౭॥
సర్వహత్యాక్షయంయాన్తి పాఠమాత్రేణ  పార్వతి ।
స్తేయీ గుర్వఙ్గనాగామీ  తథా విశ్వాసఘాతకీ ॥ ౧౭౮॥
పాఠమాత్రేణ  దేవేశి ! సర్వపాపక్షయో భవేత్ ।
జీవఘాతీ ప్రాణహర్త్తా  ధర్మనష్టస్తు  యో నరః ॥ ౧౭౯॥
పఠనాత్ బ్రహ్యసాయుజ్యం  ప్రాప్నుయాత్  నాత్ర సంశయః ।
అయోనిగామీనోమూఢో బ్రహ్మణ్యా  సహసఙ్గమీ  ॥ ౧౮౦॥
శ్రీరామనామసాహస్రం   పఠనాత్ ముక్తపాతకః ।
కుయోనిమైథునాద్  దుష్టోః  దుష్టదుర్బుద్ధిచేతసః   ॥ ౧౮౧॥
ఏకావృత్త్యా మహేశాని ! సర్వపాపైః  ప్రముచ్చతే  ।
ఇతీదం రామసాహస్రం  దశవారం పఠేద్ యది ॥ ౧౮౨॥
స గచ్ఛేత్ వైష్ణవలోకం   వాయుర్నావమివామ్భసి ।
భూతప్రేతపిశాచాశ్చ  వేతాలాః సిద్ధచేటకా  ॥ ౧౮౩॥
కూష్మాణ్డా రాక్షసా ఘోరా భైరవా  బ్రహ్మరాక్షసా  ।
శ్రీరామనామగ్రహణాత్   పలాయన్తే దిశో దశ ॥ ౧౮౪॥
శ్రీం  హ్రీం  రాం క్లీం  నమః స్వాహా ఏవమష్టాక్షరో  మనుః ।

జపేత్ సహస్రనామాన్తే మోహయేత్ సకలం జగత్ ॥ ౧౮౫॥
యత్ర యత్ర జపేత్ వీరః శుచిర్భూత్త్వైకమానసః  ।
తత్ర తత్ర జపో భూయాత్ నాత్ర కార్యా విచారణా ॥ ౧౮౬॥
పూర్ణిమా  అమావాస్యాం చ సఙ్క్రాన్తౌ యది వా గ్రహణేష్వపి  ।
ఏకాదశ్యాం నవమ్యాం వా సావధానేన సాధకః ॥ ౧౮౭॥
పఠేత్ సహస్రనామాఖ్యం  స్తోత్రం  మోక్షస్య సాధనమ్ ।
మోహనం సర్వజీవానాం భూయాత్ రామప్రసాదతః  ॥ ౧౮౮॥
ఏకావృత్త్యా లభేత్ లక్ష్మీం ద్విరావృత్త్యా జగద్వశీ ।
త్రిరావృత్త్యా  పఠేన్నిత్యం షణ్మాసాత్ స శివో భవేత్ ॥ ౧౮౯॥
చతుర్వారం పఠేన్నిత్యం పుత్రవాన్  కీర్తిమాన్ భవేత్ ।
పఞ్చవారం పఠేన్నిత్యం దివ్యకాయో భవేన్నరః ॥ ౧౯౦॥
షడ్వారం యః పఠేత్ నిత్యం సర్వసిద్ధీశ్వరో  భవేత్ ।
సప్తవారం పఠేత్ స్తోత్రం  వాచాసిద్ధిః  ప్రజాయతే  ॥ ౧౯౧॥
అష్టవారం  పఠేద్ దేవి ! షడఙ్గాభ్యాంస  యోగతః ।
నవవారం పఠేన్నిత్యం భగవాన్మన్త్రీ నిరామయమ్ ॥ ౧౯౨॥
దశవారం పఠేన్నిత్యం సాక్షాత్ శ్రీరామచన్ద్రస్య 

దర్శనం లభతే ధ్రువమ్  ।
తులస్యాశ్వత్థయోర్మధ్యే  శాలిగ్రామస్య  సన్నిధౌ ॥ ౧౯౩॥
ఏకాహారీ భూమిశాయీ జితక్రోధీ  జితేన్ద్రియః  ।
నిత్యభక్త్యాఽర్చయేద్ విష్ణుం  స ముక్తః సర్వపాతకైః  ॥ ౧౯౪॥
శ్రీరామం  చ హనూమన్తం సుగ్రీవం  చ విభీషణమ్ ।
అఙ్గదం  జామ్బవన్తం చ స్మృత్వా పాపైః  ప్రముచ్యతే  ॥ ౧౯౫॥
రాజద్వారే చ సఙ్గ్రామే  నదీనదసముద్రగే  ।
దుర్భిక్షే విగ్రహే  ఘోరే శ్మశానే చ చతుష్పథే ॥ ౧౯౬॥
యత్ర యత్ర భయే ప్రాప్తే  తత్ర తత్ర పఠేద్ ధ్రువమ్  ।
విజయం సర్వమాప్నోతి దుర్లభం  సులభం భవేత్ ॥ ౧౯౭॥
సత్యం సత్యం పునః సత్యం గోప్తవ్యం పశుసన్నిధౌ ।
తవ భక్త్యా మయా ఖ్యాతం నాఖ్యేయం యస్య కస్యచిత్ ॥ ౧౯౮॥

రకారాక్షరపూర్వకం శ్రీరామసహస్రనామస్తోత్రమ్  

ఇహలోకే సుఖీ భూత్వా పరే ముక్తిర్భవిష్యతి ।
తత్ర రూపైః  వివిధాకారైః  సేవ్యమానం పరాత్ పరమ్ ॥ ౧౯౯॥
విశ్వావసుం చిత్రకేతుం  చిత్రసేనాద్యలూకకమ్  ।
శ్రీహరిః  ఓం హరిః రాం హరిః క్లీం  హ్రీం  స్వాహా ॥౨౦౦॥
॥ శ్రీ బ్రహ్మయామలేతన్త్రే  సృష్టిప్రశంసాయాం   ఉమామహేశ్వరసంవాదే
రకారాది శ్రీరామసహస్రనామస్తోత్రం    సమ్పూర్ణమ్  ॥
రకారాత్మక శ్రీరామసహస్రనామస్తోత్రం  
Note: Being part of the Brahmayamala Tantra, some of the names

follow tantra practices. The devotion should be emphasize than

literal meanings to them.

